
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ২০ )




তৎকালের অজ্ঞলোকদিগের নিকট বিশেষ প্রশংসিত হইয়াছিল বটে, কিন্তু আধুনিক সূক্ষ্মদর্শীগণও তাহা অপকৃষ্ট বোধ করেন নাই”।

 কিছুকাল পরে এথেনেস কন্যার বিবাহকার্য্য সমাধা পূর্ব্বক তীর্থযাত্রার অভিলাষ প্রকাশ করিলে সম্রাট তাঁহার প্রস্তাবে সম্মত হইয়া অনুমতি প্রদান করিলেন।

 অনন্তর রাণী আবশ্যকমত সমস্ত দ্রব্যসামগ্রী সংগ্রহ করিয়া পূর্ব্ব রাজ্যাভিমুখে অগ্রসর হইলেন। অবশেষে আন্তিখীয় নগরের রাজসভায় উপস্থিত হইয়া স্বর্ণ ও বহুমূল্য রত্নমণ্ডিত সিংহাসনে উপবেশন পূর্ব্বক নগরের আয়তন বৃদ্ধি ও প্রকাশ্য স্নানাগার পুনসংস্থাপন বিষয়ক এক উৎকৃষ্ট বক্তৃতা করিলেন। তিনি এই বিষয়ের সমাধা জন্য নিজ কোষ হইতে অপরিমিত অর্থ দান করেন। পরিশেষে তিনি সমুচিত সম্ভম ও স্মরণার্থ বহুমূল্য রত্নাদি উপটৌকন সমভিব্যাহারে নিজ রাজধানীতে প্রত্যাগমন করিলেন।

 রাণী এথেনেস্ পূর্ব্বাবধি আপন সদ্গুণ জন্য স্বামীর অত্যন্ত প্রণয়িণী ছিলেন, অধুনা পূর্ব্বরাজ্য হইতে প্রত্যাগত হইলে তাঁহার নির্ম্মল চরিত্রে কথঞ্চিৎ দোষস্পর্শ হইল। উত্তরোত্তর অহঙ্কারের অনুগামিনী হওয়াতে নানা প্রকার উচ্চাভিলাষ তাঁহার মনকে নিয়ত যন্ত্রণা দিতে লাগিল। তখন তিনি রাজমন্ত্রিগণের কুপরামর্শ পরতন্ত্র হইয়া আপন উপকারিণী রাজকুমারীকে পদচ্যুত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৫০টার সময়, ১৪ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

